
9. tbl. September 2016 

Finnskar frænkur í heimsókn... 

Kollegar, vinir og áhugafólk um 
endurhæfingarmarkmið Klúbbhúsa 
hafa verið dugleg að heimsækja 
okkur í sumar. Í síðustu viku ágúst, 
komu hingað þrjár norskar stelpur 
frá Clubhouse Fontana í Finnlandi, en 
þær vou meðal annars hér á ferð 
vegna samstarfsverkefnis við Mími 
símenntun. Að sjálfsögðu þótti þeim 
eðlilegt að koma við í Klúbbnum 
Geysi til þess að kynna sér starf 
hans og segja frá sínum eigin klúbbi 
og aðstæðum í Finnlandi. 

... og norskur frændi 

Morton einn 
norskur 
félagi í 
Fountain 
huset í 
Bergen kom 
líka í 
heimsókn í síðustu viku ágúst og átti 
hér ánægjulegan dag . Hér er hann 
þar sem hann stillti sér upp ásamt 
félögum í skrifstofudeildinni. 

Carmen kveður eftir  ársdvöl í Geysir 
Hér eru kveðjuorð 
mín til ykkar allra. 
 
Ævintýrið hófst í lok 
ágúst fyrir ári. Nú reyni 
ég að taka þessa 
reynslu saman án þess 
að vita varla hvar skal 
byrja. 
Árið leið allt of fljótt. 
Mér finnst ég slíkur 
hluti af fjöldskyldunni 
að það verður mjög 
erfitt að varðveita 
minninguna sem slíka 
og á sama tíma vera 
klár í ný 
ævintýri.....hver veit 
hvar! 
Ég lærði margt í Geysi, til dæmis að 
meta fólk án þess að vita nokkuð um líf 
þess. Að meta hvern og einn eins og 
hann er en ekki hvaða sögu hann hefur. 

Því miður vill 
samfélagið gjarna 
flokka fólk án þess 
að vita nein deili á 
því. Í Geysi er 
sérhver metinn að 
verðleikum og 
enginn yfir annan 
hafinn. 
Ég tileiknaði mér 
hógværð og sýndi 
mismunandi 
viðhorfum 
virðingu. 
Ég er gríðarlega 
þakklát fyrir alla 
aðstoðina og 
kærleikann sem 

ég hef notið. Ég biðst að sjálfsögðu 
afsökunar hafi ég gert eitthvað rangt eða 
sært einhvern. Slíkt væri þá algerlega 
óviljandi. 
Ég mun klárlega sakna ykkar sárlega. Því 
mun ég pottþétt reyna að koma aftur 
einn góðan veðurdag til að hitta ykkur. 
Þangað til er mér einungis þakklæti í 
huga. Haldið áfram að vera frábær, ætíð 
með von í hjarta. 
    Con amore, 
    Carmen Von 

Carmen leyst út með gjöfum á kvðjustundu. Frv. 
Ólafur M. Hauksson og Tóta Ósk. 

Carmen í 
tilfinningarússi 

 

Myndir hér að ofan teknar á ýmsum 
viðburðum í Geysi. Þar sem Carmen 

lét til sín taka 

Óður öryrkjans 
Við lifum og deyjum að lokum 
laus við örlagaþref. 
burðumst með píslir í pokum 
Púlum hvert einasta skref. 

Fundur 
Annar góður yfir sat 
en er von á friði. 
Ef ég ætti fyrir mat 
eða furuviði. 
 

Húsi bústað hjólatík 
heldur yrði kátur. 
Hata engan engan svík 
aftur sjá má hlátur. 
 

Höfundur 
Ólafur Stefaníu Jakobsson 

Kvæðahorn 

Sumarfrí starfsmanna 

Tóta verður í sumarfríi frá 25. 
ágúst til 19. september. 

Heimsóknir í sumar 

Í sumar höfum við fegnið nokkrar 
heimsóknir frá erlendum 
klúbbhúsum. Þetta er fólk sem 
heimsótt hefur Ísland í einkaerindum 
og fríum eða er á námskeiðum.  

Þetta góða fólk sem hefur stillt sér 
upp á milli Kára og Steinars heita 
Michael sem vinnur í Fountain House 
New York og kona hans. 

Tim Schütz sem var sjálfboðaliði í 
Klúbbnum Geysi veturinn 2011 til 
2012 var á Íslandi 3. til 25. ágúst 
síðastliðinn Að sjálfsögðu kom hann 
við í Geysi af sinni alkunnu tryggð 
við klúbbinn.  

Joshua Silverberg (annar frá hægri) 
kom í heimsókn ásamt foreldrum 
sínum, en hann er í félagi í UP 
House í Montreal í Kanada. Mamma 
hans er fremst fyrir miðju og pabbi 
hans fyrir aftan Sigrúnu 
Jóhannsdóttur. 

Knattspyrnufræðsla 

Mikill áhugi 
er fyrir því 
að kynna 
knattspyrnu 
og þann 
galdur sem 
felst í því að 
fara með 
knött. Hafa ber í huga að fræðslan fer 
ekki fram á vellinum heldur í 
Klúbbnum Geysi. Fræðslan skiptist í 
leikfræði og sögu. Gert er ráð fyrir að 
fræðslan byrji í  október og eru 
félagar sem áhuga hafa hvattir til 
þess að koma með hugmyndir sem 
nýst gætu á þessu fræðslunámskeiði. 
Í lok námskeiðsins ætlum við að fá 
góðan knattspyrnumann/þjálfara til 
þess að koma í heimsókn. 
Umsjónarmenn Kári Ragnars og 
Sigurður Bjarni Gunnarsson.  

 Tim kíkti í heimsókn 

„Ég kem alltaf aftur“ 

Komið þið sæl og 

blessuð kæru 

félagar Klúbbsins 

Geysis!  

Ég heiti Tim og var 

sjálfboðaliði í 

klúbbnum 2011 til 

2012.  Þegar ég 

kom aftur í 

heimsókn á 

föstudaginn 19. 

Ágúst var ég mjög 

glaður að sjá bæði gamla vini 

og nýja félaga. Eins og alltaf var 

boðið upp á bragðgóðan fisk og 

stuð í sólbaði á eftir. Því miður 

þarf ég að fara aftur til í 

Þýskalands eftir viku. Þar býr ég 

í borg sem heitir 

Bremen, nálægt 

Hamburg í norður 

Þýskalandi en ég er að 

læra fjölmiðlafræði og 

mannfræði í 

Háskólanum í Bremen. 

Auðvitað var ég mjög 

ágnæður að sjá að 

klúbburinn er með 

flotta heimasíðu, er 

kominn á instagram 

og gefur ennþá út Litla 

Hverinn! Núna í september mun 

ég klára háskólann og skila sem 

sagt BA ritgerðinni sem fjallar 

um internet aðganga  í húsnæði 

fyrir flóttamenn í Bremen. En 

hvað geri ég þegar því er lokið? 

Það kemur í ljós, en mig langar 

að vinna eitt ár áður en ég fer í 

mastersnámi næsta haust. Og 

svo þarf ég líka að safna 

peningum til að koma aftur  

næsta sumar 2017..! Knús til 

allra sem ég hitti ekki en við 

sjáumst  
     

Kári og Tim í blíðunni fyrir utan Geysi í ágúst 2016 

Þessi mynd er tekinn þegar Tim kom í kynningu í 
Klúbbinn Geysi í september 2011 

Hann er hálfur 

Færeyingur hann 

Tómas Tómasson 

eða Tommi eins 

og við þekkjum 

hann í Geysi. 

Hann talar þó 

ekki mikla 

færeysku, en 

faðir hans var frá 

Fuglafirði.  

„Geysir er himnaríki á jörðu“ segir 

Tommi en sjálfur hefur hann verið 

félagi í sjö ár og mætir yfirleitt 

daglega þótt stundum detti 

mætingarnar niður. Það sem Tommi 

hefur tekið sér fyrir hendur í Geysi er 

margt og merkilegt, en hann hefur 

meðal annars smíðað dúkkurúm sem 

voru til sölu á síðasta Geysisdegi og 

vöktu mikla lukku.  

Tommi er í stjörnumerkinu Meyjunni 

og hann borðar allan mat. „Í sérstöku 

uppáhaldi eru beikon og egg, en þann 

eðalrétt má þó ekki borða of oft ef 

maður vill ekki hlaða á sig 

aukakílóunum,“ segir Tommi og hlær. 

Tommi hefur áhuga á fornbílum og er 

meðal annars félagi í 

fornbílaklúbbnum. Hann á 16 ára 

gamla Toyotu og segist vera með 

hálfgerða bíladellu. Flestallir litir þykja 

Tomma fallegir (þó ekki svartur). 

Hann er nánast alæta á tónlist en er 

ekki hrifinn af sinfóníum, segist ekki 

hlusta á svoleiðis gaul. Bubbi 

Morthens er í miklu uppáhaldi og 

Tommi lætur svo um mælt að 

Ísbjarnarblús sé alveg meiriháttar 

plata.  

Til tuttugu ára starfaði Tommi sem 

sorphirðumaður, þar til veikindin 

sögðu til sín. Hann segir að Geysir hafi 

nánast bjargað lífi sínu og að hann 

hvetji alla sem líður illa til þess að 

mæta og taka þátt í starfinu.  

Þegar Tommi er spurður um 

framtíðina segist hann lifa einn dag í 

einu, gera það besta úr hverjum degi 

og að horfa ekki til baka. „Framtíðin 

getur orðið stjörnubjört ef við erum 

ekki alltaf að rífa okkur niður“, segir 

þessi jákvæði viðmælandi minn að 

lokum. 

 Viðtal: Arnar Laufeyjarson 

Beikon, bílar og Bubbi 
Viðtal við Tómas Tómasson 

Klúbburinn Geysir er á Twitter  
og Instagram. Fylgið okkur þar 

 
Slóðirnar eru:  

https://twitter.com/kgeysir 
www.instagram.com/kgeysir 

Afmælisveislan fyrir 
félaga sem eiga afmæli í 
september verður haldin 

27. september 
næstkomandi. 

RTR fréttir 
Búið er að ráða í RTR starfið í 
Þjónustumiðstöð Laugardals og 
Háaleitis. Guðrún Þorkelsdóttir tók 
við starfinu 1. september 
síðastliðinn. Við óskum henni alls 
hins besta á nýjum vinnustað. 

Klúbburinn Geysir leitar nú að nýjum 
og fjölbreyttum RTR störfum. Fyrr á 
þessu ári rann út samningur við 
Þjónustumiðstöðina á Vitatorgi og 
ákveðið að endurnýja ekki þann 
samning. En RTR starfið á Vitatorgi er 
það RTR starf sem klúbburinn hefur 
haft lengst, eða í um 12 ár. Einnig 
hefur samningi við Kynnisferðir á BSí 
verið sagt upp frá og með 1. 
september. Ef lesendur Litla Hvers vita 
um aðila sem búa yfir störfum og eru 
tilbúnir í samastarf við klúbbinn, þá 
biðjum við þann hinn sama að hafa 
samband Við Helenu, Tótu Ósk eða 
Benna í síma: 551-5166, eða senda 
tölvupóst á kgeysir@kgeysir.is 

Geysir leitar að nýjum  
RTR-störfum 

Námskeið Fjölmenntar  
í Geysi á haustönn 

Enska: 
Námskeiðið er 
ætlað byrjendum 
og þá sem vilj efla 
færni sína í ensku. 
Kennsla hefst 14. september og stendur 
til 30. nóvember og fer kennslan fram á 
miðvikudögum kl. 13:00 til 14:30. 
Kennari er Þorsteinn Eggertsson. Verð 
kr. 13.900 

Saga dægurtónlistar: Farið er yfir 
sögu vinsældartónlistar í grófum 
dráttum fram til dagsins í dag. Víða 
verður leitað fanga en áhugi nemenda 
mun einnig setja svip sinn á 
námskeiðið. Kennsla hefst 15. 

september og stendur til  1. desember. 
Kennt er á fimmtudögum kl. 13:00 til 
15:00. Kennari er Þorsteinn Eggertsson. 
Verð kr. 17.400 
Minnum á að hægt er að sækja um 
styrki vegna námsgjalda á heimasíðu 
Reykjavíkurborgar: reykjavik.is 
Nánar á heimasíðu Fjölmenntar: 
fjolmennt.is 

 Tölvuverið 

Tölvuverið er opið alla þriðjudaga 
frá kl. 11:15 til 12:15. Ef þú þarft 

aðstoð við eitthvað varðandi 
ritvinnslu, netið, tölvupóst og 

skönnun, þá skelltu þér í 
tölvuverið. Leiðbeinandi er á 

staðnum. 

Haustferð Ferðaklúbbs Geysis verður 
farin til Kanarí 28. september. 
Fullbókað er í ferðina. Óskum 
ferðalöngum góðrar ferðar og 
heimkomu þann 5. október. Farstjórar 
Tóta Ósk og Grace. 

Vottun í góðum farvegi 

Klúbburinn Geysir hefur nú skilað af sér 
þeim gögnum sem óskað var eftir 
vegna vottunarinnar. Næsta skref í 
þessu ferli er að 7. nóvember kemur 
vottunarteymi í Geysi til þess að leggja 
mat á starfið og taka klúbbinn út.  

Evrópuráðstefna í Amsterdam 

Auglýst var eftir félaga til þess að fara á 
Evrópuráðstefnu CI í Amsterdam 23. til 
26. október. Kári Ragnars var valin úr 
hópi umsækjenda og fer á ráðstefnuna 
ásamt Benna. Hefjast þeir nú handa við 
að undirbúa þátttöku í ráðstefnunni. 

Félagslegt í  september 

Fimmtudagur 1. sept. 
Farið í  berjamó kl.16:00 

Umsjón: Benni 
 

Laugardagur 3. sept. 
Sveppaferð með Marinu, 

Tryggva og Grace.  
Lagt af stað frá Geysi kl. 11.00 

 
Fimmtudagur 8. sept. 
Farið í Þjóðminjasafnið 

Umsjón: Heiða 

 
Fimmtudagur 15. sept. 

Gengið í Heiðmörk.  
Lagt af stað frá Geysi kl.16:00 

 
Laugardagur 17. sept. 

Viðeyjarferð Grill.  
Nánar auglýst síðar.  

Umsjón: Heiða 
 

Fimmtudaginn 22. sept 
Farið í bíó. Nánar auglýst síðar. 

 

Fimmtudaginn 29. sept. 
Opið hús kl. 16:00—17:00 

Umsjón: Benni 

Deildarfundir 
Fundir í deildum eru haldnir á hverjum degi kl. 09:15 og 
13:15. Þar er farið yfir verkefni sem liggja fyrir hverju 

sinni.  
Æskilegt er að félagar mæti á deildarfundina. Tökum 

ábyrgð og ræktum vináttuböndin. 

Húsfundir 
Húsfundir eru miðvikudaga kl. 14:30. 
Þar er rétti staðurinn fyrir félaga til að 
koma skoðunum sínum á framfæri og 

taka þátt í opnum umræðum.  
Allir að mæta! 

Langar Ĭig eĨa Ĭekkir Ĭ¼ einhvern 

sem Ĭarf § okkur aĨ halda? ī§ 

endilega hafĨu samband ² s²ma  

551-5166 og f§Ĩu kynningu. 

Klúbburinn Geysir með þér út í lífið  

Klúbburinn Geysir er opinn alla virka daga frá kl. 08:30 - 16:00,  
nema föstudaga er opið frá 08:30 - 15:00. 

Nýr sjálfboðaliði í Geysi: 

Orsolya Aporfi 

Orsolya Aporfi hefur nú byrjað sem 
sjálfboðaliði í Geysi. Hún er frá 
Ungverjalandi. Hún er menntuð í 
ensku og þýðingarfræðum. Orsi eins 
og hún er kölluð kom í stutta 
heimsókn föstudaginn 26. ágúst en 
byrjaði á fullu í Geysi mánudaginn 
29. september. Hún verður í eldhús– 
og viðhaldsdeildinni til að byrja með 
en fer svo í skrifstofudeildina síðar. 
Við hlökkum til að vinna með henni 
og óskum henni velfarnaðar á 
Íslandi og í Geysi.  

Hér er Orsi með nokkrum  
félögum og starfsfólki í eldhús– og 

viðhaldsdeildinni 


